
Кештің басты жекпе-жегінде супер орта 
салмақта өнер көрсететін Айдос Ербосынұлы (14-
0, 9КО) ганалық боксшысы Исса Самирмен (19-0, 
16 КО) кездеседі. Бұл жекпе-жекте қазақстандық 
боксшыға тиесілі WBC Asian, WBA International 
және WBO Global титулдары сарапқа салынады. 

Кәсіпқой рингте 13 кездесу өткізіп үлгерген 29 
жастағы қандасымыз барлығында жеңіске жетіп, 
тоғыз бәсекені мерзімінен бұрын аяқтады. Соңғы 
рет Айдос Ербосынұлы биыл жазда Минскіде 
Германияның туы астында өнер көрсетіп жүрген 
нигериялық боксшы Нуху Навальды ұпай санымен 
ұтты. 

Айдосқа қарсылас атанған жігіттің жасы 31-
де. Исса Самир кезінде әуесқойлар арасында да 
өзін жақсы қырынан көрсетіп, Бүкілафрика ойын-
дарында күміс медальді мойнына ілді. 2011 жыл-
дан бері ол кәсіпқой рингте күш сынасуда. Сол 
аралықта 19 рет шаршы алаңға көтеріліп, барлық 

Әйелдер арасында Елена Рыбакинаның нәтижесі жоғары. Ол алғашқы 
жиырмалыққа еніп, 19-шы орында тұр.  Юлия Путинцева 28, Зарина Дияс 
79-шы сатыда. Рейтинг көшін австралиялық Эшли Барти бастап тұр. 
Екінші орында румыниялық Симона Халеп, үшінші орында жапониялық 
Наоми Осака.  

Ерлер арасында Александр Бублик 50-ші, Михаил Кукушкин 89-шы, 
Дмитрий Попко 172-ші орында. Үздік үштікті Новак Джокович (Сербия), Ра-
фаэль Надаль (Испания), Доминик Тим (Австрия) түйіндеген. 

olympic.kz

ТЕННИС

РЕЙТИНГТЕГІ ОРНЫН 

САЌТАП ЌАЛДЫ
Қазақстандық теннисшілер рейтингтегі осыған дейінгі орнын 

сақтап қалды. Бұл жөнінде әйелдер теннисі қауымдастығы (WTA) 
мен Кәсіби теннисшілер қауымдастығы (АТР) кезекті рейтингті жа-
риялады.

КІМДЕР  ЖҰДЫРЫҚТАСАДЫ?
Қазақстан Республикасының Тәуелсіздік күніне орай Нұр-Сұлтан қаласында 

кәсіпқой бокс кеші өтеді.Бұл ақпаратты Boxrec.com сайты ресми хабарлады.

ЕЛ  БІРІНШІЛІГІ  АЛМАТЫДА  ӨТЕДІ
14-19 желтоқсан аралығында Алатау 

баурайындағы әсем шаһарда орналасқан «Алма-
ты Арена» спорт кешенінде мәнерлеп сырғанаудан 
Қазақстан чемпионатының жалауы желбірейді.

Күллі әлемде коронавирус дерті өршіп тұрған қазіргі қиын 
жағдайда айтулы дода көрерменсіз өтеді және барлық сақтық ша-
ралары сақталады. Жарыс қарсаңында қатысушылар ПЦР тестін 
тапсыруға тиіс. Бәсекелер спорт шебері деген атақтары бар ересек-
тер (14 жастан асқандар) және спорт шеберлігінен үміткер жастар 
(10-18 жас аралығындағылар) арасында өтеді. Осы сайыс арқылы 
келесі жылы халықаралық жарыстарда Қазақстанның туы астында 
өнер көрсететін өрендер анықталады.

Естеріңізге сала кетейік, былтырғы ел біріншілігінде ерлер 
арасында Михаил Шайдоров топ жарса, Рахат Бралин мен Диас 
Жиренбаев жүлдегерлер санатына қосылды. Әйелдер сайысында 
Айза Мамбекова алтыннан алқа тағынса, Ажар Жұмаханова мен 
Ясмин Текик күміс және қола медальдарды мойындарына ілді.   

ЖҮЗУ
Бұл күндері Ақтөбеде 

жүзуден Қазақстан 
чемпионаты өтуде. 

Кезекті жарыс күнінде 
бақ сынаған Рио 

Олимпиадасының 
жеңімпазы 

Дмитрий Баландин 
дара шықты.

100 метрге брасс 
әдісімен жүзуде ол 
қарсыластарын артта 
қалдырып, ел чемпионы 

атанды. Күміс медаль Жамбыл облысының өкілі Нұрдәулет Жұмағалиға 
бұйырса, қола жүлдені ақтөбелік спортшы Айбек Қамзенов иеленді.

Сондай-ақ 100 метрге еркін әдіспен жүзуде жамбылдық өрен Әділ 
Қасқабай, баттерфляй бағдарламасында елордалық Әділбек Мусин, 
шалқалап жүзу бойынша ақтөбелік Глеб Коваленя, 200 метрге кешенді 
жүзу бәсекесінде түркістандық Даниэль Қаракөз, 800 метрге еркін әдіспен 
жүзуде Жамбыл облысының тағы бір өкілі Ғалымжан Балабек және 4х200 
эстафетасында Алматы қаласының жігіттері жеңімпаз атанды.

ТОҒЫЗҚҰМАЛАҚ

ОНЛАЙН 
ФОРМАТТАҒЫ ОЙЫН

Қазақстан Республикасының Тұңғыш Президенті күніне  орай  
тоғызқұмалақтан  республикалық онлайн турнир өтті.

Жарысқа еліміздің 17 аймағынан 375 спортшы қатысты. Онда жарысқа 
қатысушылар 11 турда мықтыны анықтады. 4 сағатқа созылған тартысты 
бәсекенің қорытындысы бойынша 1-орынды Ринат Керейбаев (Павлодар 
облысы) иеленсе, 2-орынға Алматы қаласынан Рахат Айтбаев ие болды. 
3-орынды  қостанайлық Арман Какашов пен  Ақтөбе облысынан Медет 
Хусаинов өзара бөлісті.

Айта кетейік, тоғызқұмалақ қазір ресми спорт ретінде танылып, 
құрлықтық және әлемдік чемпионаттар ұйымдастырылып тұрады. Еліміз 
бойынша бұл ойынды шамамен 200 мыңға жуық адам жетік біледі. 
  «АЛАТАУ-АҚПАРАТ»

бәсекелестерінен басым түсті. 16 жекпе-жекті Исса 
нокаутпен аяқтады. 

Аталған кеште Бек Нұрмағанбет (2-0, 2КО) 
өнер көрсетеді. Оның қарсыласы тағы бір ганалық 
боксшы Эммануэль Дансо (32-5, 26КО) болып 
бекітілді. Әуесқой бокстан әлем чемпионы Бекзат 
Нұрдәулетов (1-0, 1КО) кәсіпқой ретіндегі екінші 
жекпе-жегін өткізеді. Кәсіпқой рингке екінші рет 
шыққалы отырған әлем чемпионы 40 жастағы 
нигериялық Кабиру Товолавимен жұдырықтасады. 
Қара құрлықтың өкілі бұған дейін 15 кездесу өткізіп, 
13 рет үстемдік танытқан.  

Сондай-ақ Евгений Павлов (2-0, 2KO) пен Дани-
ла Семенов (1-0, 1КО) та осы кеште шаршы алаңға 
шығады. Алдыңғысы филиппиндік Али Лаурелмен 
(18-4-1, 11KO), ал соңғысы ганалық Абрахам Табул-
мен (17-4-1, 14КО) жұдырықтасады.

«АЛАТАУ-АҚПАРАТ»

ТОKYО-2020

ҚЫРУАР ҚАРЖЫ БӨЛІНЕДІ
Токио Олимпиадасындағы 

коронавирусқа қарсы 
шаралардың шығыны 960 млн. 

долларды құрамақ.
Қаражаттың басым бөлігін Жа-

пония үкіметі бөлуі тиіс. Бұл туралы 
жергілікті Kyodo ақпарат агенттігі хабар-
лады. Бөлінген қаржы есебінен қосымша 
медициналық құрал-жабдық сатып алы-
нып, тестілеу жүйесі жасалады. 

Сондай-ақ, «Йомиури» газетінің жа-
зуынша, Олимпиаданың Ұйымдастыру 
комитеті жазғы ойындарына дайындалуға 
және оны өткізуге қосымша 1 млрд. 900 
млн. доллар бөлді. Айта кетейік, бастапқы 

бюджет 12 млрд. 300 млн. долларды болған еді. Бірақ халықаралық спорт жарысын бақандай 1 жылға шегеру 
шығынды көбейте түсті.

